KHUTBAH KEDUA
MEI 2025
NEGERI PAHANG




KHUTBAH KEDUA MEI 2025
Minggu Pertama (02.5.2025), Ketiga (16.5.2025) dan Kelima (30.05.2025)

Marilah kita bersama-sama meningkatkan ketakwaan kepada Allah
Subhanahu wa-Ta’ala dengan memperbanyakkan amal ibadah dan meninggalkan
perbuatan yang mungkar supaya mendapat reda Allah Azza wajalla di dunia dan

akhirat.
Sidang Jumaat Yang Dikasihi sekalian,

Kebawah Duli Paduka Baginda Tuanku Sultan Pahang telah kerap kali
mengingatkan kita supaya menghindari ajaran sesat agar keharmonian
masyarakat negeri Pahang Darul Makmur sentiasa terjamin. Baginda juga
bertitah supaya pemerkasaan pusat tahfiz, madrasah dan pondok serta semua
pihak hendaklah bersungguh-sungguh dalam melaksanakan dasar-dasar yang

telah diputuskan termasuklah:




1. Perlaksanaan pemerkasaan pengajian Fardhu ‘Ain berkitab berteraskan akidah
Ahli Sunnah Wal Jamaah manhaj al-Asyairah wal Maturidiah, fekah Imam
Mazhab Syafie dan tasauf Imam Ghazali di semua pusat tahfiz, madrasah dan

pondok termasuk juga semua masjid dan surau di Negeri Pahang.

2. Pelaksanaan kurikulum asas yang wajib untuk diajarkan kepada semua pelajar
di pusat tahfiz, madrasah dan pondok merangkumi matapelajaran Tauhid, Fekah
dan Tasauf di samping hafazan Quran bagi memastikan para pelajar benar-benar

menguasai asas akidah, ibadah dan akhlak Islam dengan lebih sempurna.

3. Pemudahcaraan peluang-peluang kepada para pelajar pusat tahfiz, madrasah
dan pondok untuk mengambil peperiksaan SPM menerusi pelbagai Program
SMART SPM seperti program Intervensi anjuran Kementerian Pendidikan
Malaysia, atau kemasukan khas pelajar yang ingin mengambil SPM ke Sekolah
Menengah Agama MUIP, Sekolah Menengah Agama Negeri, Smart Tahfiz
Yayasan Pahang serta program intervensi SPM anjuran pusat tahfiz dan madrasah

1tu sendiri.

Langkah tersebut amat tepat untuk memastikan pendidikan masyarakat dan
anak-anak di negeri Pahang berjalan secara teratur dan diseragamkan dengan
pendidikan arus perdana. Di samping itu kurikulum tersebut boleh menjamin

ketulenan ajaran Islam yang sebenar.

Pada kesempatan ini juga, marilah kita mendoakan semoga negeri Pahang
secara khususnya dan Malaysia secara amnya terhindar daripada bala bencana,

banjir, tanah runtuh dan sebagainya.

Ya Allah kurniakanlah kepada Kebawah Duli Paduka Baginda Sultan
Pahang yang kami kasihi dengan kata-kata yang penuh hikmah dan
bijaksana, amalan yang dilimpahi cahaya petunjuk serta tetapkanlah
baginda pada jalan yang lurus.

